
рамках которой выполняются близкие к реальной педагогической практике исследова-
тельские или практические задания, проекты, имеющие гендерную направленность. 

Таким образом, овладение основами гендерного подхода в образовании выступает 
необходимым элементом в подготовке современного, грамотного, конкурентоспособ-
ного педагога, достаточный уровень гендерной компетентности которого способствует 
созданию гендернокомфортной образовательной среды, нацеленной на развитие 
личности с учетом ее природного потенциала. 

Аннотация 
Мақалада болашақ мамандардың, мигрантардың жаңа жерде, жұмыс орнында адаптациялық 
кезенің психолого-педагогикалық сипаттамасы мен акмеология ілімінің, акмеологиялық 
мəдениет түсінігінің мазмұны ашылып, оны қалыптастырудың мəселелері қарастырылады. 
Атап айтқанда, əдебиеттерді талдау арқылы акмеология ілімі, адаптациялық кезеңмен акмео-
логиялық мəдениет ұғымдарының анықтамасы айқындалып, акмеологиялық мəдениетті қалып-
тастырудың жолдары ашып көрсетіледі. 
Түйінді сөздер: адаптация, акмеология, акмеологиялық мəдениет, өзін-өзі жетілдіру, ересектік 
кезең. 

Аннотация 
В статье раскрывается психолого-педагогическая характеристика адаптационного периода бу-
дущих специалистов, мигрантов на новом месте, рабочем месте и содержание учения акмео-
логии, понятия акмеологической культуры, рассматриваются проблемы ее формирования. 
Ключевые слова: адаптация, акмеология, акмеологическая культура, самосовершенствование, 
взрослая жизнь. 

Abstract 
The article reveals psychological and pedagogical features of the period of adaptation of future 
specialists, migrants at a new place of work, the content of the doctrine of acmeology, the concept of 
acmeological culture and considers issues of its formation. In particular, the analysis of the literature 
reveals the definition of the doctrine of acmeology, the period of adaptation and acmeological culture, 
reveals ways to form acmeological culture. 
Key words: adaptation, acmeology, acmeological culture, self-improvement, adult life. 

Қазіргі уақытта белең алып жатқан короновирус пандемиясы мен қатар əлеу-
меттік-экономикалық жəне мəдени сфералардағы өзгерістер болашақ маман, мұғалім 
тұлғасына қатаң талаптар орнатуда, тек қазақстандық қоғамға ғана емес, бүкіл əлемге 
дамудың жаңа трендтерін, ақпараттың жылдам, əрі сенімді жеткізілуінің, қоғам болып 
бірігудің, жұмылудың маңыздылығын үйреткен сияқты. 

Мемлекет басшысы үстіміздегі жылдың 1 қыркүйегіндегі Қазақстан халқына 
«Жаңа жағдайдағы Қазақстан: іс-қимыл кезеңі» атты Жолдауында пандемия жағдайын-
да өзгерістерге бейімделудің басымдықтарын атап өтті. Солардың бірі – білім саласына 
инвестиция тарту арқылы адам капиталын дамыту. Бұл басымдық қоғамды ілгерілету 
мен сананы модернизациялаудың алдыңғы сабында тұрған бастамаға айналып отыр. 
Коронавирус дағдарысы бесекеге қабілетті қоғамды пісіп жетілдіруде жан-жақты 
сауатты болудың, ондаған тілді жетік меңгеріп, сенімді ақпаратты жалған ақпараттан 
ажырата білудің, жаһандық жаңалықтарды үнемі бақылап отырудың маңыздылығын 
дəлелдеді. 

Футурологтардың болжамдары бойынша мектептік білімнің көкейкесті мəселе-
лерін шешу үшін стресске төзімді, біліктілігі жоғары, психологиялық-педагогикалық 
салада жəне өзінің пəні аумағында жоғары құзіреттіліктерге ие, шығармашылық өнімді 
еңбекке қабілетті, педагогикалық еңбектің шебер мұғалімдері керек. Біз санаулы уақыт-
тың ішінде бұрын-соңды болмаған жаппай қашықтықтан оқыту форматына көштік. 
Білім жүйесін қысқа уақытта жаңа технологиялармен қамтамасыз етіп, оқушылар мен 
студенттерді жаңа оқу форматына, бірінші кезекте, психологиялық дайындау – қазақ-
стандық қоғамның ілгері дамуына жаңа серпін берген сияқты. 

Алайда пандемияға дейін де жас мамандар мен ішкі жəне сырттан келген 
мигранттар, əсіресе шет елден келген қандастарымыз, «Серпін» бағдарламасы бойынша 
көшкен, оқуға түскен студент, жас мамандар ауылдық жерде грантты жұмыспен өтеу 
адаптациялық кезеңінде көп проблемалар, қиыншылықтарға тап болатын. 

Атап айтқанда: 
- климат; 
- тіл мəселесі; 
- жаңа жұмыс орын, ұжым; 
- жергілікті халық, жастар «социумы» ережелері; 
- тұрғын үй мəселесі; 
- құрал-жабдықтар, көрнекілік құралдар, оқулықтар тапшылығы; 
- интернет жылдамдығы; 
- т.б. 
Жас мамандардардың басым бөлігі осы қиыншылықтардың кесірінен, пост КСРО 

елдеріндегі сияқты еліміздін облыс орталықтарынан, үлкен қалалардан алыс орналас-
қан кент, ауылдарда əлеуметтік адаптация қатаң талаптары салдарынанстресс, депрес-
сияға ұшырайды, əсіресе ер адамдар. Əртүрлі ирационалды, деструктивті əрекеттерге 
барады, жұмыс өтеуін аяқтамай үлкен қалаға оралады немесе грантты жұмыспен өтеу 
мерзімі бітуімен басқа салада жұмыс іздейді, мамандықты ауыстырады. Бұның бəрі 
жоғарыда айтылғандай қиыншылықтардан жəне болашақ мамандардың тұлға болып əлі 
қалыптаспағанды, инфантализм, эмоционалды тұрақсыздығы жəне теория жағынан өз 
мамандығын жақсы меңгергенмен, практикада білімін қолданалмауы. 

«Акмеология» сынды пəндерді енгізуді ұсынған болатын. Орта, техникалық жəне 
кəсіптік, жоғары оқу орындарында «Акмеология, жеке жəне əлеуметтік табыс негіз-
дері» сияқты оқу курстары жүргізілуін міндеттеді. «Осындай пəндердің болмауы «əлеу-
меттік инфантилизмге» əкеледі», – дейді. Басқаша айтқанда, жастар ересек өмірге 
бейімделе алмай, келеңсіз жағдайларға душар болады. 

Бүгінгі оқушыдан ертең «тұлға» қалыптасу үшін не істеу керектігін «Акмеология» 
ілімі үйретеді. Қазіргі таңда қоғамның алға қарай жылжып, дамуы шығармашыл, ұтқыр 

ойлы, кəсіби тұрғыда жетілген тұлғаларға байланысты екені белгілі. Себебі, ондай 
адамдар кез келген жағдайға бейімделіп, кез келген мəселенің оңтайлы шешімін таба 
біледі. Мұндай, заман талабына сай, шығармашыл жəне кəсіби əлеуеті дамыған тұлға-
ны тəрбиелеу үшін ең алдымен оның бойында акмеологиялық мəдениетті қалыптас-
тыру керек. 

«Акмеология», «акмеологиялық мəдениет» ұғымдарын қазіргі таңда басылымдар-
да көптеп кездестіреміз. Ал енді, осы ұғымдарға тоқтала кетсек. «Акмеология» ұғымы 
ХХ ғасырдың бас кезеңінде қолданысқа енген ұғым. Бұл ұғымды ең алғаш рет 1928 
жылы Н.А.Рыбников ұсынған. Кейін Б.Г.Ананьев бұл ұғымға анықтама беріп, оның 
ғылымдар жүйесіндегі орнын көрсеткен. Ол адамның онтогенездік дамуын зерттейтін 
ғылымдарды былайша орналастырады: эмбриология, морфология жəне физиология, пе-
далогия,акмеология,геронтология. 

«Акмеология» ұғымына акмеолог ғалымдар əртүрлі түсініктемелер береді: 
əлеуметтік маңызы бар мəдениет, шығармашылық, əдебиет, ғылым, техника, білім 

салаларында жəне адамның өзінде жүзеге асатын, кəсіби шеберлік шыңына жəне 
жасампаздық əрекетінің өнімділігіне жетуге бағытталған өзіндік қозғалысында ересек 
адамдардың шығармашылық əлеуетінің өзіндік жүзеге асуына əсер ететін немесе ке-
дергі жасайтын жағдайлар, факторлар мен заңдылықтар туралы ғылым (КузьминаН.В.); 

жаратылыстану, қоғамдық, гуманитарлық жəне техникалық пəндер тоғысында 
пайда болған, адамның ересектік даму кезеңін, əсіресе, оның бұл даму жолында жоғары 
дəрежеде жетістікке жету заңдылықтары мен құрылымдарын зерттейтін ғылым (Деркач 
А.А., Бодалев А.А.); 

шоғырланған ғылым. Психологиядан айырмашылығы, адамның нəтижеге жетуде-
гі жасампаздығының заңдылықтарын зерттейді. Оның қызметінің нəтижелілігін бағалау 
өлшемдерін тұжырымдайды, даму жəне өмір сүру жағдайларын зерттейді: ғұмырнама-
сы, шығу тегі, қоршаған ортасы, басқа адамдармен қарым-қатынасы (Кузьмина – Гар-
шина Н.В., ЛуневаЛ.Ф.); 

ересек адамның жасампаздық əрекетінде өзін-өзі жетілдіру əдістерін жəне шығар-
машылық əлеует шыңына жету жағдайларын, тəсілдерін, жолдарын, заңдылықтарын 
зерттейтін шоғырланған ғылым (Хозяинова Г.И.); 

білім беру жүйелерін дамыту жағдайында педагогикалық үрдіс субъектілерінің 
өзін-өзі дамытуы туралы ғылым (Максимова В.Н.); Сонымен, «акмеология» дамуы 
жəне əрекет етуі барысында тұлғаның биікке шығуы туралы ғылым. 

Акмеология – жас ғылым. Əйтсе де, қазіргі уақытта бұл ғылым саласы қарқынды 
дамуда. Ресейде арнайы акмеолог мамандарын дайындайтын кафедралар, зерттеу орта-
лықтары, академия бар. Сонымен қатар,акмеологиясаласын қамтитын арнайы басы-
лымдар, арнайы сайттар ашылған. Қазақстанда да бұл ғылым саласының дамуына өте 
үлкен көңіл бөлінуде.  

Акмеология философия, педагогика, психология ғылымдарымен тығыз байланыс-
ты. Жас ерекшелік психологиясында қарастырылатын ересектік кезеңде оқыту, білім 
беру, дамыту арқылы адамды кемелдендіру. Акмеологияда тұлғалық жетілуімен қатар 
кəсіби шыңдалуға баса назар аударылады. Қазіргі кезде кəсіптік бағдар беруді акмеоло-
гия ғылымына жатқызуда. Себебі, өзіне сай кəсіпті таңдаған адам ғана, яғни кəсіптік 
қажеттілігін қанағаттандыра алған адам өз кəсібінде шыңға жете алады. Ересектік кезең 
– күш-қуаттың таситын кезеңі. Бұл кезеңде əрбір адам бір кəсіптің иесі ретінде 
қалыптасуы қажет. 

Акмеологияда мансап қойлық қалыпты жағдай. Мақсатты жəне жоспарлы түрде 
мансап құру кəсіби жетістікке алып келеді,мансап құру жолында адам өзін-өзі дамы-
тады, жетілдіреді. 

Қазіргі таңда ғалымдар акмеологияның бірнеше қолданбалы салаларын бөліп 
көрсетеді. 

Олар: 
 Педагогикалық акмеология 
 Басқарудағы акмеология 
 Саяси акмеология 
 Əскери акмеология 
 Медициналық акмеология 
 Ақпараттық акмеология 
 Этникалық акмеология . 
Ал енді, «акмеологиялық мəдениет» ұғымын ашу үшін «Мəдениет дегеніміз не?» 

деген сұраққа жауап беру керек. Қазақ тіліне бұл термин арабтың «мадавият» – «қала, 
қалалық»деген сөзінен енген. Қазіргі заманғы сөздіктерде мəдениетке төмендегідей 
анықтамалар берілген: 

 мəдениет белгілі бір халықтыңқол жеткен табыстары мен шығармашылығының 
жиынтығы; 

 мəдениет адамзат қауымының белгілі бір тарихи кеңістіктегі қызметі мен өзін-
дік ерекшеліктері (палеолит мəдениеті, критмикен мəдениеті, қазақ мəдениеті жəне 
тағы басқалары; 

 мəдениет адамдық əрекеттің белгілі бір саласының жетілу деңгейі (сөйлеу мə-
дениеті, еңбек мəдениеті, құқық мəдениеті жəне тағы басқалары); 

Сонымен, мəдениет ұғымын екітүрлі бағытта қарастыруға болады. Қоғамға байла-
нысты, яғни, қоғамның өзіндік даму үрдісіндегі жемістері жəне жеке тұлғаға байла-
нысты, оның субъектілік қалыптасуындағы өзін-өзі дамыту, өзін-өзі жетілдіру əрекеті-
нің жетістіктері. 

Жинақтай келе, «акмеологиялық мəдениет» ұғымын кəсіби кемелдену, шығарма-
шылық шыңына жету жолында адамның өзін-өзі жетілдіруге қабілеттілік деп түсінуге 
болады. 

«Акмеологиялық мəдениет» термині акмеологиялық зерттеулер саласында ерте-
ден қолданылып келеді (В.Ф. Варуков, Н.Э. Вегерчук, В.И. Деркач, О.Г. Коломиец, 
Е.П. Кондратьева П.Н. Кудельникова, Е.А. Суслова жəнет.б.). 

Акмеологиялық мəдениет – тұлғаның өзін-өзі қалыптастыру жəне өзін-өзі жетілді-
руде акмеге жетудің өзіндік жолы. Бұл жерде «акме» – кəсіпкерліктің шыңы, жұмыс-
тың жоғары нəтижелерінің тұрақтылығы – сенімділігі. 

Жалпы,«акме» жəне «мəдениет» терминдері өте тығыз байланыста. Акме нəтиже 
ретінде, сонымен қатар, өзін-өзі дамыту үрдісі ретінде тұлғаның мəдениетінде көрініс 
табады. Ал, мəдениет, өз кезегінде өзін-өзі дамытудың жəне тұлғалық құндылықтың 
көрсеткіші болады. 

Акмеологиялық мəдениетті меңгерген тұлғаның бойында өзін-өзі қалыптастыруға 
деген жауапкершілік, өзін-өзі жетілдіру жəне өзін-өзі əрқашан жаңартып отыруға деген 
дайындық, өзін-өзі қалыптастыру үрдісіне əсер ететін тəсілдер мен формаларды əрқа-
шан жаңғыртып отыру сияқты қасиеттер қалыптасады. 

Акмеологиялық мəдениеттің жоғары деңгейде қалыптасуы өзін-өзі жетілдіру 
үрдісін өмірлік құндылық ретінде қабылдатып, тіршілік əрекетінде өзін-өзі қалыптас-
тыру жəне өзін-өзі жетілдіру арқылы өзіндік «Менін» тануға, қарым-қатынас ортасында 
өзінің қабілеттері мен мүмкіншіліктерін көрсете алуға мүмкіндіктудырады. 

Алайда, акмеологиялық мəдениетті қалыптастыру үшінкүшті қозғаушы себептер 
қажет. Бұл себептер жетістікке жетудің түрткілері (мотивациясы), яғни қажеттіліктер. 
А.Маслоу бойынша жетістікке жетудің мотивациясы ретіндеөзін-өзі көрсету қажеттілі-
гін қарастыруға болады. А.Маслоу адамдарды бұрын тəжірибесі бар, əрі білімді деп қа-
на қарамай, оларды өзін-өзін жетілдіретін жəне өзін – өзін меңгеретін, өз өмірін қалып-
тастыра алатын жандар ретінде қарастырады. 

Өзін-өзі көрсету қажеттілігі- өзінің потенциалды мүмкіндігін жеке басының өсіп 
жетілуін жүзеге асыру қажеттілігі. Өзін-өзі көрсету қажеттілігі ешқашанда толық қана-
ғаттандырылмайды, өйткені адамның жеке басының ой-өрісі дамуына орай оның по-
тенциалдық мүмкіндігі ұлғаят үседі. 

Акмеологиялық мəдениетті қалыптастырудың келесі бір түрткісі – жақсы өмір 
сүруге деген қажеттілік. Бұл қажеттілік адамды тəжірибе жинақтауға жетелейді. Қазіргі 
уақытта барлық жоғары жалақылы кəсіптер тəжірибелі, білікті мамандарды талап етеді. 
Адам осы талаптарға сай болу үшін жұмыстанып, əрқашан өзін-өзі жетілдіріп отырады. 

Сонымен қатар адамның кəсіби қанағаттанушылығын да жатқызуға болады. Адам 
өз кəсібін ұнатып, сол кəсіптің қыр-сырын меңгеруге, жетілдіруге өз үлесін қосады. Бұл 
орайдаол өз-өзін дамытып, өз кəсібінің нағыз маманы болады. 

Қазіргі бəсекелестік заманда кəсіби-шығармашылық жетістіктеріне жетіп, шыңға 
шығу оңайға түспесі барлығымызға аян. Бірақ, өзіне талап қойып, жаңашылдыққа, 
жасампаздыққаұмтылатын ұтқыр ойлы, ізденімпазтұлғалардың биік шыңдарға жетуге 
мүмкіншіліктері жоғары. 

Аннотация 

Өзектілігі: Білім сапасын жақсартуда психологияның алатын орны ерекше. Өкінішке орай бізде 
іргелі фундаменталдық психологиялық теориялар оқытылмайды, Ресейде де бізде əлеуметтік 
психологияға көңіл көп бөлінуде. Осындай психологтар пəн мұғалімдеріне көмек, ақыл-кеңес 
бере алмайды. Ондай психолог нақты пəнді де жақсы білуге міндетті, жəне ғылыми ақыл-кеңес, 
бірлесіп зерттеулер жүргізуге дайын болуы керек екенін біз мақаламызда талдап шықтық. Оған 
белгілі психолог-ғалым А. Н. Леонтьвтің «іс-əрекет теориясы» жəне Л. С. Выготскийдің «ойлау 
мен сөйлеу», мидыі «жоғары психикалық функциясы» атты теориялары талданды. Сонымен 
қатар біз К. Д. Ушинскийдіңи «адам антрополиясы» атты қағидасын мүлде орындамай жүрміз, 
«егер педагогика адамды жанжақты тəрбиелегісі келсе, онда ол да оны жанжақты білуге тиіс», 
ол психологияны, философияны, анатомияны, физиологияны, əлеуметануды білу деген сөз. 
Мақалада оқыту күрделі психикалық жүйе ретінде қарастырылып, С. И. Архангельсийдің, Л. С. 
Выготскийдің психологиялық жүйелері талданып, олардың құрылымына «ақпарттық квант», 
«психикалық жүйенің қарапайым элементтерден» тұратыны сөз болды.  
Пəндерді осы теорияның негізінде оқытса, оқытушы студенттердің миының жоғары қызметін 
қалыптастырады. 
 


